
Swyddfa Weinyddol RhYAC:  Coleg y Drindod
Ysgol Astudiaethau Addysg a Chynhwysiant Cymdeithasol 

Heol y Coleg, Caerfyrddin SA31 3EP  
E-bost: s.m.b.davies@drindod.ac.uk  
f.thomas@drindod.ac.uk
Rhif Ffôn:  01267 676938
TELERAU AC AMODAU AR GYFER DYFARNIADAU BWRSARÏAU GRŴP 

Sylwer os bydd eich cais yn llwyddo i ddenu cyllid, bydd y Prif Ymgeisydd/Sefydliad, aelodau’r tîm ac unrhyw barti arall sy’n ymwneud â’r cais yn cytuno, drwy dderbyn y dyfarniad, i gadw at y telerau ac amodau isod.  (Cyfrifoldeb y Prif Ymgeisydd yw sicrhau bod pob parti sy’n ymwneud â’r cais yn darllen y ddogfen hon).  Mae’r telerau hyn yn berthnasol i Ddyfarniadau Bwrsarïau Grŵp categori 1 a 2.
1. Rhaid dychwelyd y Ffurflen Ddyfarniad ar gyfer Bwrsarïau Grŵp atom (RhYAC – yn y cyfeiriad uchod) ar unwaith, ar ôl cael y llofnodau angenrheidiol.   Trwy dderbyn y dyfarniad hwn bydd y prif ymgeisydd / sefydliad ac aelodau’r grŵp (ac unrhyw barti arall sy’n ymwneud â’r cais) yn cytuno i gadw at delerau’r cynnig hwn (fel y’u nodir yn eich llythyr cynnig a’r ddogfen hon) ac at unrhyw newidiadau wedi hynny sy’n angenrheidiol yn nhyb RhYAC.
2. Gellir defnyddio’r dyfarniad ddim ond at y dibenion a amlinellir yn eich cais a gymeradwywyd gan RhYAC.  Os bydd unrhyw gyfyngiadau ar y grant, eglurir hyn yn eich Llythyr Cynnig Dyfarniad.  Sylwer os na allwch ddefnyddio’r dyfarniad hwn at y dibenion penodol arfaethedig, efallai y bydd gofyn ichi ad-dalu’r grant yn llawn.
3.  Mae RhYAC yn cydnabod bod cynigion weithiau’n newid wrth iddynt ddatblygu.  Os bydd unrhyw newidiadau arwyddocaol yn cael eu gwneud i amlinelliad eich cynnig, mae gofyn ichi roi gwybod i RhYAC (yn ysgrifenedig) ac i gael cymeradwyaeth ysgrifenedig ar gyfer unrhyw newidiadau.  Gallai newidiadau arwyddocaol a wneir heb gytundeb RhYAC arwain at hawlio cyllid yn ôl.  Mae hyn yn wir hefyd am gyfansoddiad eich grŵp – rhaid rhoi gwybod yn ysgrifenedig am unrhyw newidiadau.
4. Rhaid i’ch dyfarniad gael ei wario ar ysgrifennu’r cynnig cytûn (categori 1) neu ar gyflawni’r prosiect bach a amlinellir yn eich cais (categori 2).
5.  Rhaid i unrhyw ran o’ch dyfarniad sydd heb ei defnyddio gael ei dychwelyd at RhYAC wrth ichi gwblhau’ch cynnig cyllido. 

6.  Mae’n ofynnol dan amodau’ch dyfarniad eich bod yn darparu RhYAC ag adroddiad terfynol yn sgil cwblhau’ch gwaith – i’w dderbyn ddim hwyrach na Dydd Llun 8 Mehefin, 2009.  Dylai’r adroddiad hwn gynnwys copi o’r cynnig mae’ch grŵp wedi’i gyflwyno i’w gyllido (categori 1) neu’ch gweithgaredd ar raddfa fechan a gwblhawyd (categori 2).  Hefyd mae gofyn ichi ddarparu RhYAC ag adroddiad interim (drwy e-bost) ar gynnydd eich gwaith erbyn Dydd Gwener 27 Chwefror, 2009.
Rhaid cynnwys y canlynol yn yr adroddiad terfynol (categori 1):  
i)
Tystiolaeth o ddarparu’r cynnig;
ii).
Manylion y cyfnodau o amser priodol yn eich cais i’r corff cyllido;
iii)
Amlinelliad o weithgareddau’r grŵp wrth ysgrifennu’r cynnig;  
iv)
Hefyd mae angen eglurhad a thystiolaeth o sut mae’ch gweithgareddau grŵp wedi cyfrannu at feithrin gallu ymchwil. Mewn rhai amgylchiadau gallai RhYAC ofyn am wybodaeth ychwanegol (ar unrhyw adeg) ynglŷn â chynnydd eich cais.
Rhaid cynnwys y canlynol yn yr adroddiad terfynol (categori 2):
i)
Tystiolaeth o’r dysgu a’r canlyniadau o’ch prosiect;
ii)
Amlinelliad o weithgareddau’r grŵp wrth ymwneud â’r prosiect;
iii)
Eglurhad a thystiolaeth o sut mae’r gweithgareddau wedi cyfrannu at feithrin gallu ymchwil;
iv)
Manylion pellach am sut mae’ch gweithgaredd wedi’i seilio ar waith blaenorol ac eglurhad ynglŷn â sut mae’r wybodaeth a enillwyd yn berthnasol i gyd-destun Cymreig.
7.  Bydd y prif Ymgeisydd / Sefydliad yn cymryd cyfrifoldeb llawn am weinyddu’r dyfarniad ac felly bydd gofyn darparu RhYAC â chadarnhad o’r gwariant a gyllidwyd gan eich dyfarniad bwrsari.  Felly bydd y Prif Sefydliad yn cadw cyfrifon cywir o’r holl wariant sy’n gysylltiedig â’r dyfarniad grant.  Dylai’r rhain fod ar gael i’w harchwilio ar unrhyw adeg resymol gan RhYAC neu’r ESRC.  Ynghyd â’ch adroddiad terfynol mae gofyn ichi gyflwyno’ch anfoneb derfynol ynghyd â datganiad sy’n dangos y gwariant.  Mae gofyn i’r prif Sefydliad gadw’r holl ddogfennau cefnogol sy’n berthnasol i arian a hawlir a dylai pob Sefydliad gadw’r holl dderbynebau ac anfonebau cefnogol sy’n berthnasol i RhYAC. Dylid hawlio’r taliad terfynol ddim hwyrach na dydd Llun 8 Mehefin, 2009.  Fel y’i nodir uchod, gyda’ch adroddiad terfynol, mae gofyn ichi ddarparu RhYAC â gwybodaeth am sut mae POB Sefydliad ymrwymedig wedi cyfrannu (yn ariannol a/neu mewn ffyrdd eraill) at weithgareddau’ch grŵp – dylid cysylltu’r wybodaeth hon ar ffurf datganiad â’ch anfoneb. 
8.  Telir y dyfarniad ar ôl derbyn anfonebau a gyflwynir gan eich sefydliadau.  Mae’r amserlen dalu ar gyfer rhyddhau cyllid fel a ganlyn:

	Gwybodaeth
	Canran o gyfanswm y dyfarniad
	Dyddiad cyflwyno anfonebau

	Taliad Cychwynnol  
	50%
	Ar ôl 1 Mawrth, 2009

	Taliad terfynol
	Gweddill yn ddyledus – cyflwynwch yr holl anfonebau gyda’r adroddiad terfynol ddim hwyrach na 8/6/09
	Ddim hwyrach na 8 Mehefin, 2009


Cyfyngir yr amserlen ar gyfer rhyddhau cyllid gan y ffordd mae’r cynllun peilot yn cael ei gyllido gan ESRC a CCAUC.  Sylwer bod rhaid hawlio’r Taliad Terfynol erbyn y dyddiad a nodir uchod – bydd methu gwneud hyn yn arwain at beidio rhoi cyllid ar gael.
Ni fydd caniatâd i ryddhau’r Taliad Cychwynnol nes bydd RhYAC yn derbyn eich Ffurflen Ddyfarniad Bwrsari Grant wedi’i chwblhau’n llawn a’i llofnodi gan y Prif Sefydliad.  Ni fydd caniatâd i ryddhau’r Taliad Terfynol nes derbyn anfoneb oddi wrth y Prif Sefydliad ynghyd â dadansoddiad o gostau ar gyfer y gweithgareddau grŵp yn ystod cyfnod y dyfarniad (fel y’i nodir uchod).  Cyfrifoldeb pob Sefydliad yw cadw dogfennau cefnogol am yr holl arian a hawlir.  Y Prif Sefydliad a ddylai gyflwyno’r holl hawliadau.  
Hefyd mae RhYAC yn cadw’r hawl i ofyn am gopïau o anfonebau a gwaith papur cefnogol ar gyfer costau cysylltiedig ar unrhyw adeg.
Cyfrifoldeb y Prif Ymgeisydd yw sicrhau bod ei Adran Gyllid yn llawn ymwybodol o ofynion RhYAC ynglŷn â’r dyfarniad hwn.  Hefyd cyfrifoldeb pob aelod unigol o grŵp yw cysylltu â Swyddog Cyllid cyfrifol ei Sefydliad i sicrhau cydymffurfio’n llawn â’r telerau hyn.
9. Os na fydd eich grŵp/sefydliad yn cyflawni’r gofynion a osodir yn y ddogfen hon, bydd RhYAC yn cadw’r hawl i ofyn am ad-daliad o’ch grant dyfarniad bwrsari.
10.  Dylid anfon pob anfoneb ac adroddiad ymlaen at: 
       Swyddfa Weinyddol RhYAC


e-bost:  s.m.b.davies@drindod.ac.uk
        Coleg y Drindod





 f.thomas@drindod.ac.uk
        Ysgol Astudiaethau Addysg a Chynhwysiant Cymdeithasol, 

        Heol y Coleg
        Caerfyrddin, SA31 3EP


11.  Mae’n ofynnol dan amodau’ch dyfarniad fod pob aelod o’ch grŵp yn cytuno  i ymgymryd â chyfweliad ymadael gyda’r asesydd allanol ar gyfer cynllun peilot RhYAC.  Hefyd efallai y bydd gofyn ichi gymryd rhan mewn gweithgareddau gwerthuso, megis cwblhau holiaduron ac ati.  Mae’ch cyfranogiad mewn gweithgaredd o’r fath yn rhan bwysig o’r broses werthuso ac felly fe’i ystyrir yn orfodol.  
12.  Hefyd efallai y bydd gofyn i’ch grŵp gyfrannu ar raddfa fechan i Gynhadledd RhYAC i’w chynnal yn ystod Gwanwyn 2009 – anfonir manylion llawn atoch ynghylch cymryd rhan yn y dyfodol.
13.  Trwy dderbyn y dyfarniad bydd eich grŵp hefyd yn cytuno i’ch cais, ac yn ei sgil eich cynnig ar gyfer cyllid wedi’i gwblhau, gael eu llwytho i’r Amgylchedd Ymchwil Rhithwir a/neu wefan RhYAC er gwybodaeth aelodau eraill.    

